
শেষ সুখ পরম সুখ।
১৮১


পারিতোষিক স্বরূপে অভীষ্ট স্বামি লাভ প্রার্থনা করিলেন। মহারাজ অচিকিৎস্য রোগের অল্পকাল মধ্যে প্রতীকার করিবার প্রতিজ্ঞা দর্শনে তৎক্ষণাৎ অঙ্গীকার করিলেন কুমারি তুমি আমার পীড়া শান্তি করিয়া কৃতকার্য্য হইতে পারিলে আমার তনয় ব্যতীত ফ্রান্সের মধ্যে যে কোন পুরুষকে বরণ করিতে বাসনা করিবে তাহারই সহিত তোমার বিবাহ দেওয়াইয়া দিব।

 হেলেনা পিতৃদত্ত ঔষধের প্রভাবে আপনার সৌভাগ্য সঞ্চয়ের যে আশা করিয়াছিলেন তহিাতে বঞ্চিত হইলেন না। সম্রাট্ ভেষজ সেবন করিয়া দুই দিন অতীত না হইতে২ সম্পূর্ণ রূপে আরোগ্য ও স্বাস্থ্য লাভ করিলেন। মহারাজ স্বস্থ হইয়া অবিলম্বে অঙ্গীকৃত সম্পাদন নিমিত্ত রাজসভা সংক্রান্ত সমস্ত যুবা ব্যক্তিদিগকে আহ্বান করিয়া তরুণীকে কহিলেন এই সকল তরুণ পুরুষদিগের মধ্যে কাহার গলে বরমাল্য প্রদান করিতে তোমার বাসনা হয়? হেলেনা সেই যুবক বৃন্দমধ্যে আপনার চিরাভিলষিত রোসিলনাধিপতি বর্ত্রামের দর্শন পাইয়া মনস্কামনা সিদ্ধ হইল বোধ করিলেন এবং হর্ষে পুলকিত হইয়া তৎক্ষণাৎ কহিলেন মহারাজ এই রাজনন্দন পাণিপীড়ন পুরঃসর নিরন্তর আমার লোচনানন্দ প্রদান করেন এই আমার প্রার্থনা। পরে বর্ত্রামের প্রতি সপ্রণয় নয়ন নিক্ষেপ পূর্ব্বক কহিলেন নাথ আমি এতাদৃক্ প্রার্থনা করিতে পারি না যে আপনি আমার প্রতি প্রণয়ী হয়েন কিন্তু আমি আত্মা কে চিরকালের নিমিত্ত আপনকার দাস্যকরণে নিযুক্ত করিলাম। সম্রাট্ দেখিলেন কামিনীর মনোভীষ্ট বর অভিনব রোসিলনাধিরাজ অতএব তাঁহাকে আদেশ করিলেন বর্ত্রাম এ যুবতী অতিশয় রূপবতী, গুণবত্তার পরিচয়ও পাওয়া গেল অতএব ত্বরায় ইহার পাণি গ্রহণ কর ইনি তোমার ভার্য্যা হইবেন। বর্ত্রাম্ সম্রাটের আদে-

		 এই পাতা শেষ সম্পাদিত হয়েছে ০৫:৩৬টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

